
ACTA DA SESIÓN ORDINARIA DA XUNTA DE GOBERNO LOCAL REALIZADA O DÍA 28 DE NOVEMBRO
DE 2023

No despacho de Alcaldía do Concello de Cambre (A Coruña), sendo
as nove horas do día vinte e oito de novembro do ano dous mil vinte e
tres, reúnese a Xunta de Goberno Local, en primeira convocatoria, co
obxecto  de  celebrar  sesión  ordinaria  baixo  a  Presidencia  do  Sr.
alcalde,  D.  Óscar  Alfonso  García  Patiño,  e  coa  asistencia  dos/as
Sres./as concelleiros/as D. Juan González Leirós, D. Diego Alcantarilla
Rei, Dª. María Dolores Pan Lesta, Dª. Maria Mercedes Prieto Lamas,
D. Daniel Mallo Castro, Dª. Patricia María Parcero Quiñoy e D. David
López Saborido.

Asisten á sesión a interventora municipal, D.ª Lucía Mata Rodríguez, e
actúa como secretaria xeral, D.ª Pilar María Pastor Novo.

A  Presidencia,  tras  comprobar  nos  termos  expostos  que  se  dá  o
quórum  legalmente  esixido  polo  artigo  133.1.b)  do  Regulamento
orgánico  municipal  para  a  válida  celebración  das  sesións,  declara
aberta a sesión, pasándose ao estudo e exame dos asuntos incluídos
na orde do día da convocatoria.

1.-  APROBACIÓN,  SE PROCEDE,  DO BORRADOR DA ACTA DA SESIÓN ORDINARIA DO DÍA 21 DE
NOVEMBRO DE 2023

De conformidade co preceptuado nos artigos 108.2 e 133.4 do ROM, a Presidencia pregunta se existe algunha
obxección ou observación á acta da sesión ordinaria celebrada en data 21 de novembro de 2023, da que se
entregou copia coa convocatoria  desta sesión,  e non producíndose ningunha,  pola Presidencia  sométese a
votación ordinaria a súa aprobación, sendo aprobada por unanimidade.

Á  vista  do  resultado  da  votación,  declárase  aprobada  a  acta  da  sesión  ordinaria  realizada  en  data  21  de
novembro de 2023.

2.- BOLETÍNS E CORRESPONDENCIA

De orde da Presidencia, a secretaria xeral dá conta aos asistentes á Xunta de Goberno Local das seguintes
publicacións:

- Resolución da Secretaría de Estado de Función Pública do Ministerio de Facenda e Función Pública, de 16 de
novembro de 2023, pola que se establece a efectos de cómputo de prazos, o calendario de días inhábiles no
ámbito da Administración Xeral do Estado para o ano 2024. BOE número 279, do 22-11-2023.

PRESIDENTE:
O alcalde, D. Óscar Alfonso García
Patiño

ASISTENTES:

D. Juan González Leirós
D. Diego Alcantarilla Rei
Dª Maria Dolores Pan Lesta
Dª Maria Mercedes Prieto Lamas
D. Daniel Mallo Castro
D.ª Patricia María Parcero Quiñoy
D. David López Saborido

INTERVENTORA MUNICIPAL:

D.ª Lucía Mata Rodríguez

SECRETARIA XERAL:
D.ª Pilar María Pastor Novo

-  Resolución  da  Dirección  Xeral  de  Cultura,  Consellería  de  Cultura,  Educación,  Formación  Profesional  e
Universidades, de 13 de novembro de 2023, pola que se abre o prazo de inscrición no catálogo Ler conta moito
2024 de actividades de dinamización da lectura en bibliotecas públicas. DOG número 223, do 23-11-2023.

- Resolución da Vicepresidencia Primeira e Consellería de Presidencia, Xustiza e Deportes, de 22 de novembro
de 2023, pola que se modifica a Resolución de 17 de outubro de 2023, pola que se resolven as solicitudes para
a  concesión  de  subvencións  previstas  na  Orde  de  28  de  xullo  de  2023  pola  que  se  procede  á  segunda
convocatoria  do  ano  2023  para  a  concesión  de  subvencións,  plurianuais  e  en  réxime  de  concorrencia
competitiva, dirixidas a concellos para a construción, reforma, reparación, adecuación ou mellora de instalacións
deportivas  de  titularidade  municipal  e  para  a  adquisición  de  material  deportivo  inventariable  (código  de
procedemento DE401C) (3ª concesión). DOG número 225, do 27-11-2023.

- Lei 6/2023, de 2 de novembro, do patrimonio da Comunidade Autónoma de Galicia. BOE número 284, do 28-
11-2023.

- Anuncio do Servizo de Xestión de Plans. Sección de Plans Provinciais da excma. Deputación provincial da
Coruña, de bases reguladoras plan provincial de cooperación ás obras e servizos de competencia municipal
(plan único de concellos) “POS-2024”. BOP número 227, do 28-11-2023.

- Anuncio do Servizo de Xestión de Plans. Sección de Plans Provinciais da excma. Deputación provincial da
Coruña, de ordenanza reguladora dos plans provinciais de cooperación ás obras e servizos de competencia
municipal da Deputación provincial da Coruña. BOP número 227, do 28-11-2023.

3  .- INFORME DAS RESOLUCIÓNS DITADAS POLA ALCALDÍA E POLOS CONCELLEIROS DELEGADOS  
DE ÁREA DENDE A ANTERIOR XUNTA DE GOBERNO LOCAL

A Presidencia dá conta á Xunta de Goberno Local das resolucións da Alcaldía e concellerías delegadas de área
ditadas dende o día 17 ao 23 de novembro de 2023, que comezan coa resolución da Alcaldía núm. 1857/2023 e
rematan coa resolución do concelleiro delegado da área de Urbanismo, Obras e Servizos núm. 1895/2023,
segundo se relacionan a continuación: 

Nº decreto Data sinatura Asunto
1857/2023 17-11-2023 Convocatoria da sesión ordinaria da Xunta de Goberno Local do día

21 de novembro de 2023
1858/2023 17-11-2023 Comparecer  no  procedemento  ordinario  número  0000253/2023,

recurso  contencioso  administrativo  interposto  pola  representación
procesal  da  entidade  J.  S.L.  contra  a  denegación  por  silencio
administrativo e contra a inactividade da Administración en relación
cos prezos de contratación e adxudicación  de servizos  prestados
pola recorrente ante o Xulgado Contencioso Administrativo número 4
da Coruña, exercitando este Concello o seu dereito á defensa como
parte demandada, encomendando tal defensa e representación ao
letrado/a  que  corresponda  do  servizo  de  Asistencia  Xurídica  da
Deputación da Coruña, de conformidade co disposto no artigo 4.b)
do Regulamento  de asistencia  xurídica,  económica e  técnica  aos
entes locais

1859/2023 17-11-2023 Admitir a trámite a solicitude presentada en data 28 de setembro de

2022  por  EChLF.  Iniciar,  a  instancia  de  parte,  expediente  de
responsabilidade patrimonial, co obxecto de determinar se procede
recoñecer  o  dereito  a percibir  unha indemnización  no importe de
8.100  euros  polos  danos  e  perxuízos  sofridos  a  consecuencia,
segundo  indica,  de  filtracións  provenientes  dunha  arqueta  do
Concello

1860/2023 17-11-2023 Admitir a trámite a solicitude presentada en data 13 de setembro de
2022  por  RMR.  Iniciar,  a  instancia  de  parte,  expediente  de
responsabilidade patrimonial, co obxecto de determinar se procede
recoñecer  o  dereito  a percibir  unha indemnización  no importe de
108,47  euros  polos  danos  e  perxuízos  sofridos  a  consecuencia,
segundo  indica,  do  embargo  de  dita  suma  producido  na  conta
bancaria 

1861/2023 17-11-2023 Modificar  a  resolución  da  concelleira  delegada  da  Área  de
Economía, Facenda e Réxime Interior número 1556/2023, do 25 de
setembro, no apartado terceiro da súa parte dispositiva, por mor de
ser necesaria a modificación do período de cobramento en período
voluntario aprobado

1862/2023 17-11-2023 Denegar  a  tarxeta  de  estacionamento  para  persoas  con
discapacidade,  dado  que  pola  súa  discapacidade  non  se  lle
recoñece ter  dificultades graves de mobilidade que lle dificultan a
utilización de transportes colectivos. Solicitante: RMC 

1863/2023 17-11-2023 Conceder  a  tarxeta  de  estacionamento  para  persoas  con
discapacidade por razóns humanitarias. Solicitante: JCA

1864/2023 20-11-2023 Convocatoria  da  sesión  ordinaria  conxunta  das  Comisións
Informativas do día 23 de novembro de 2023

1865/2023 20-11-2023 Aprobar a liquidación das retencións do Imposto sobre a renda das
persoas físicas practicadas por este concello  por rendementos do
traballo ao persoal municipal no mes de outubro de 2023 por importe
de 64.581,12 euros. Aprobar a proposta de mandamento de pago,
así coma o pagamento de 64.581,12 euros

1866/2023 20-11-2023 Aprobar a memoria explicativa sobre o festival Cromático Mural Fest
2024, coa estrutura sinalada nas bases reguladoras da convocatoria
de referencia. Solicitar unha subvención por importe de 34.317,63 €
que supón o 79% do orzamento total do proxecto a executar que
ascende á cantidade máxima total de 43.440,04 euros

1867/2023 20-11-2023 Aprobar a autoliquidación mediante o modelo 583 correspondente
ao  pago  fraccionado  do  Imposto  sobre  o  valor  da  produción  da
enerxía eléctrica do ano 2023 por un importe de 0,00 euros

1868/2023 20-11-2023 Considerar desistido a DRF da solicitude de concesión de tarxeta de
estacionamento  para  persoas  con  discapacidade  presentada  por
non  achegar  a  documentación  requirida  no  prazo  establecido,  e
declarar, polo tanto, o arquivo do procedemento

1869/2023 20-11-2023 Iniciar expediente de orde de execución a FS, S.L. para a xestión da
biomasa existente na finca sita en Castroboo, Anceis, Cambre, de
acordo co disposto polos arts. 135 e 136 da Lei 2/2016, do 10 de
febreiro do solo de Galicia e 21 e ss. da Lei 3/2007, do 9 de abril de
prevención e defensa contra os incendios forestais de Galicia

1870/2023 20-11-2023 Iniciar expediente de orde de execución a AMRV, CRSR e FSR para
a xestión da biomasa existente na finca sita en Lamiño, Cambre de

acordo co disposto polos arts. 135 e 136 da Lei 2/2016, do 10 de
febreiro do solo de Galicia e 21 e ss. da Lei 3/2007, do 9 de abril de
prevención e defensa contra os incendios forestais de Galicia

1871/2023 20-11-2023 Aprobar  o  expediente  de  xeración  de  crédito  número  9/2023  por
importe de 285.933,45 euros correspondentes á anualidade 2023

1872/2023 20-11-2023 Aprobar a lista definitiva de admitidos/excluídos no concurso para a
selección  dun  enxeñeiro  técnico  de  Obras  Públicas  interino  e
elaboración  de  relación  de  candidatos  para  nomeamentos  de
enxeñeiros técnicos de Obras Públicas interinos

1873/2023 21-11-2023 Solicitar,  ao  abeiro  da  convocatoria  de  programas  de  promoción
económica  dirixidos  a  concellos  da  provincia  para  socorrismo
anualidade 2024,  a subvención “servizo de socorrismo na piscina
municipal  Castros  do  Bosque  Cecebre”.  Orzamento  total  (prazo
máximo  3  meses):  10.000,00  euros.  Subvención  solicitada  á
Deputación: 10.000,00 euros

1874/2023 21-11-2023 Solicitar a participación do Concello de Cambre na convocatoria do
programa de subvencións provinciais (ano 2024) dirixida a concellos
e entidades  locais  da provincia  da Coruña para contratar  persoal
técnico deportivo nos servizos municipais de deportes. Solicitar unha
subvención,  ao abeiro  da citada convocatoria,  “Apoio  a  concellos
para mantemento na súa plantilla persoal técnico deportivo para o
desenvolvemento e xestión dos programas deportivos municipais, na
colaboración  nas  campañas  e  xestión  dos  programas  deportivos
municipais,  na  colaboración  nas  campañas  deportivas  da
Deputación  provincial  e  na  promoción  do  deporte  en  xeral  coa
titulación  en  formación  profesional  ou  equivalente  que  traballe  a
xornada completa.  -  Orzamento  total:  39.386,68 euros:  28.929,04
euros(retribucións  brutas)+10.457,64  euros  (seguridade  social)
Importe da subvención a solicitar á Deputación: 10.000,00 euros

1875/2023 21-11-2023 Conceder a licenza para segregar da finca sita no lugar de San Blas,
parroquia  de Cambre,  de 511 m2 unha parcela de 13,50 m2 para
cedela a este Concello para a regularización do viario público,  de
conformidade  co  artigo  150  da  Lei  2/2016,  do  solo  de  Galicia.
Solicitante: JARM

1876/2023 21-11-2023 Conceder  a  axuda  económica  de  emerxencia  social  para
alimentación básica e hixiene persoal, consistente en ata 12 vales
nominativos anuais por importe de 100 euros cada un deles, durante
o tempo restante  ata cumprir  o  máximo de 18 meses que serán
entregados  no  departamento  de  servizos  sociais  por  orden  da
coordinadora  de  servizos  sociais  e  a  técnica  profesional  de
referencia  responsable  do seu expediente,  unha vez comprobado
que a beneficiaria continúa cumprindo os requisitos establecidos no
artigo 2 da citada ordenanza. Solicitante: MDBM

1877/2023 21-11-2023 Conceder  a  axuda  económica  de  emerxencia  social  para
alimentación básica e hixiene persoal, consistente en ata 12 vales
nominativos  B  anuais  por  importe  de  150  euros  cada  un  deles,
durante o tempo restante ata cumprir o máximo de 18 meses, por
tratarse  dunha  unidade  familiar  de  4  membros,  que  serán
entregados  no  departamento  de  servizos  sociais  por  orden  da
coordinadora  de  servizos  sociais  e  o  técnico  profesional  de

referencia  responsable  do seu expediente,  unha vez comprobado
que a beneficiaria continúa cumprindo os requisitos establecidos no
artigo 2 da citada ordenanza. Solicitante: BdosSO

1878/2023 22-11-2023 Conceder  a  axuda  económica  de  emerxencia  social  para
alimentación básica e hixiene persoal, consistente en ata 12 vales
nominativos  A  anuais  por  importe  de  100  euros  cada  un  deles,
durante o tempo restante ata cumprir o máximo de 18 meses, por
tratarse dunha unidade familiar de 2 membros, e en aplicación da
Disposición  Final  Segunda  da  ordenanza  reguladora  de  ditas
axudas, que serán entregados no departamento de servizos sociais
por  orden  da  coordinadora  de  servizos  sociais  e  a  técnica
profesional de referencia responsable do seu expediente, unha vez
comprobado  que  a  beneficiaria  continúa  cumprindo  os  requisitos
establecidos no artigo 2 da citada ordenanza. Solicitante: CGS 

1879/2023 22-11-2023 Denegar a axuda económica de emerxencia social para alimentación
básica  de  hixiene  persoal  solicitada  xa  que  non  transcorreu  o
período  de  6  meses,  unha  vez  esgotado  o  período  máximo  de
concesión, ao longo do cal non poderá ser beneficiaria segundo o
disposto  no  artigo  6  da  ordenanza  reguladora  de  dita  axuda.
Solicitante: ADRM

1880/2023 22-11-2023 Denegar a axuda económica de emerxencia social para alimentación
básica  de  hixiene  persoal  solicitada,  xa  que  non  transcorreu  o
período  de  6  meses,  unha  vez  esgotado  o  período  máximo  de
concesión, ao longo do cal non poderá ser beneficiario segundo o
disposto  no  artigo  6  da  ordenanza  reguladora  de  dita  axuda.
Solicitantae: JMSL

1881/2023 22-11-2023 Denegar a axuda económica de emerxencia social para alimentación
básica  de  hixiene  persoal  solicitada,  xa  que  non  transcorreu  o
período  de  6  meses,  unha  vez  esgotado  o  período  máximo  de
concesión, ao longo do cal non poderá ser beneficiaria segundo o
disposto  no  artigo  6  da  ordenanza  reguladora  de  dita  axuda.
Solicitante: MCPS

1882/2023 22-11-2023 Levantar  os  reparos  suspensivos  relacionados  no  informe  de
fiscalización da interventora municipal do 20 de novembro de 2023
ao nomeamento dun enxeñeiro técnico industrial interino, encadrado
na  Escala  de  Administración  Especial,  subescala  Técnica,  clase
Técnicos medios, pertencente ao subgrupo “A2”, para substitución
transitoria  de  quen  ocupa  o  posto.  Dispoñer  que  continúe  o
procedemento de nomeamento de don Miguel Cordal Cuba como
enxeñeiro  técnico  industrial  interino  por  substitución transitoria  de
quen ocupa o posto. Resolución dilixencia por erro no circuíto de
sinatura

1883/2023 23-11-2023 Avocar a competencia delegada na Xunta de Goberno Local para
prorrogar o contrato do “Servizo de gabinete de comunicación do
Concello de Cambre e edición do boletín de información municipal”.
Prorrogar ata o día 26.11.2024 o contrato do “Servizo de gabinete de
comunicación  do  Concello  de  Cambre  e  edición  do  boletín  de
información  municipal”  formalizado  coa  empresa  Ártabra
Comunicación  S.L.  con  data  do  26.11.2021,  condicionando  esta
prórroga á efectiva consignación orzamentaria axeitada e suficiente

no orzamento xeral do exercicio 2024
1884/2023 23-11-2023 Levantar  os  reparos  formulados  pola  intervencion  municipal  no

informe de facturas - de data 29 de setembro de 2023. Aprobar as
facturas por importe total de 21.330,44 euros 

1885/2023 23-11-2023 Levantar  os  reparos  suspensivos  relacionados  no  informe  de
fiscalización da interventora municipal do 20 de novembro de 2023
ao nomeamento dun enxeñeiro técnico industrial interino, encadrado
na  Escala  de  Administración  Especial,  subescala  Técnica,  clase
Técnicos medios, pertencente ao subgrupo “A2”, para substitución
transitoria  de  quen  ocupa  o  posto.  Dispoñer  que  continúe  o
procedemento  de  nomeamento  de  MCB  como  enxeñeiro  técnico
industrial interino por substitución transitoria de quen ocupa o posto

1886/2023 23-11-2023 Iniciar expediente de orde de execución a SVE para a xestión da
biomasa  existente  na  finca  sita  no  Vilar,  Anceis,  de  acordo  co
disposto polos arts. 135 e 136 da Lei 2/2016, do 10 de febreiro do
solo de Galicia e 21 e ss. da Lei 3/2007, do 9 de abril de prevención
e defensa contra os incendios forestais de Galicia

1887/2023 23-11-2023 Iniciar expediente de orde de execución a VEV para a xestión da
biomasa  existente  na  finca  sita  en  Fial,  Pravio,  de  acordo  co
disposto polos arts. 135 e 136 da Lei 2/2016, do 10 de febreiro do
solo de Galicia e 21 e ss. da Lei 3/2007, do 9 de abril de prevención
e defensa contra os incendios forestais de Galicia

1888/2023 23-11-2023 Conceder a licenza municipal solicitada para a ocupación de 46 m2

de vía pública cun andamio e contedor de obra na rúa Travesía da
Coutelana, parroquia do Temple, dende o 1 de novembro ata o 31
de decembro de 2023, con motivo das obras de illamento térmico
exterior nas fachadas e colocación dun falso teito nas vivendas da
última planta. Solicitante: R, S.L.

1889/2023 23-11-2023 Suspender  inmediatamente  os  actos  que  está  a  realizar  MMNM
consistentes na execución de movementos de terras e demolicións
parciais dalgunhas construcións existentes, sen título habilitante, de
conformidade co disposto polo artigo 152 da Lei 2/2016 do 10 de
febreiro do Solo de Galicia

1890/2023 23-11-2023 Conceder a licenza municipal solicitada para a ocupación de 41 m2

de vía pública cun andamio e 60 m2 para zona de acopio, contedor
de  obra  e  caseta  na  rúa Curros  Enríquez,  parroquia  do  Temple,
dende o 2 de novembro ata o 2 de xaneiro de 2023, con motivo das
obras  de  illamento  térmico  nas  fachadas  e  illamento  e
impermeabilización da cuberta do citado edificio. Solicitante: R, S.L.

1891/2023 23-11-2023 Declarar  a  caducidade  do  expediente  nº  2017/I002/123  ao  ter
transcorrido  o  prazo  máximo  para  resolvelo  sen  que  se  tivera
notificado  ao  interesado  resolución  expresa,  de  acordo  co
establecido nos artigos 152.5 da Lei 2/2016, do 10 de febreiro do
solo  de  Galicia  e  25  da  Lei  39/2015,  do  1  de  outubro  do
procedemento  administrativo  común das administracións  públicas.
Incoar expediente de reposición da legalidade urbanística co obxeto
de determinar a compatibilidade co ordenamento urbanístico vixente
das obras realizadas por OdeGS, S.L, consistentes na ampliación da
edificación  existente  en  Volteiro,  Pravio,  sen  axustarse  á
comunicación previa presentada con data 29 de setembro de 2017

para a rehabilitación de dúas fachadas da mesma, de conformidade
co disposto polo artigo 153 da Lei 2/2016, do 10 de febreiro do Solo
de Galicia

1892/2023 23-11-2023 Conceder  a  tarxeta  de  estacionamento  para  persoas  con
discapacidade xa que pola súa discapacidade se lle  recoñece ter
dificultades  graves  de  obilidade  que  lle  dificultan  a  utilización  de
transportes colectivos. Solicitante: MLTFS

1893/2023 23-11-2023 Iniciar expediente de orde de execución a SMC, RG, GCG e LDG
para a roza da vexetación existente na finca sita en Estorrentada,
Cambre, de acordo co disposto polos arts. 135 e 136 da Lei 2/2016,
do 10 de febreiro do solo de Galicia, que obrigan aos propietarios de
terreos,  construcións,  edificios  e  instalacións  a  conservalos  nas
condicións  de  seguridade,  salubridade,  accesibilidade  universal  e
ornato legalmente esixibles, correspondendo ao Concello ordenar a
execución das actuacións necesarias para dar debido cumprimento
aos deberes sinalados

1894/2023 23-11-2023 Conceder  a  licenza  para  a  división  dunha  finca  sita  no  lugar  de
Estorrentada, parroquia de Cambre de 1.878 m2, en tres parcelas de
888 m2, 845 m2 e 145 m2, sendo ésta última de cesión obligatoria e
gratuita ao Concello para regularización do viario. Solicitante: 

1895/2023 23-11-2023 Iniciar os trámites para a imposición de multas coercitivas a JFP e
outro,  S.C,  con  periodicidade  mínima  mensual  e  por  un  importe,
cada vez, de 1000,00 €, ata o íntegro cumprimento da resolución do
concelleiro delegado da área de Urbanismo e Obras de data 12 de
abril  de  2022,  pola  que  se  lles  ordenou  que  procedesen  a
regularización das obras realizadas en Pombo, (Pravio), mediante a
presentación  dunha  comunicación  previa  de  obras,  de  acordo  co
disposto polos artigos 152.3 da Lei  2/2016,  do 10 de febreiro de
2016, do solo de Galicia

4.- ASUNTOS SOBREVIDOS

Non se tratou ningún asunto sobrevido.

5.- ROGOS E PREGUNTAS

Non se formula ningún/ningunha.

E non existindo máis asuntos dos que tratar,  a Presidencia levanta a sesión,  sendo as nove horas e catro
minutos do mencionado día, estendéndose para a debida constancia a presente acta, do que eu, secretaria
xeral, dou fe.

Visto e prace

O presidente A secretaria xeral

Óscar Alfonso García Patiño Pilar María Pastor Novo

